
ANDANDO A TERRA CON MANUEL MARIA
Carme Ferndndez Pérez-Sanjulidn

Manuel Maria, prolifico poeta, para alén de narrador, dramaturgo e
ensaista, desenvolveu ao longo de toda a stia vida unha ampla e interesantisima
faceta como xornalista cultural. De certo, a stia producién neste dmbito non
pode ser considerada como unha seccién marxinal no conxunto da stia obra,
pois, de revisarmos as publicaciéns na prensa do poeta chairego, pddese
constatar como foi este un labor sostido no tempo, paralelo e complementar
co resto da sta obra de creacidn, desde as primeiras colaboraciéns na prensa
en 1949 (no mesmo ano en que publica os seus primeiros poemas na revista
Xistral), até as derradeiras de setembro de 2004, o mes do seu pasamento.

Ao longo destes anos, a stia sinatura aparece nunha extensa némina
de publicaciéns que van servir como soporte da edicion, tanto de textos
xornalisticos, como de obra de creacién (neste caso, especialmente na etapa
1950-1970, quer para sortear as restriciéns editoriais ligadas 4 censura
franquista, moito mdis estritas para a edicion de libros, quer para evitar outro
tipo de limitaciéns/condicionantes internos do propio sistema literario da
altura®?). Asi, colabora en medios de féra do pais como Correo de Galicia, Lugo
e Gualicia (Bos Aires), Lar (Caracas), Vieiros (México), Destino (Barcelona),
Signo, Poesia espariola ou El urogallo (Madrid), Irmandade (Xenebra, Suiza)
ou os portugueses O Comeércio de Porto, Jornal de Noticias Coléquio/Letras,
Céltica, Quatro Ventos, Vértice (Porto), entre outros. Porén, o groso das stias
achegas estd nas cabeceiras galegas; por unha parte, nos xornais, onde vai
publicar de modo habitual nalgtins como E/ Progreso, La Noche, La Regién, El
Pueblo Gallego, El Ideal Gallego, La Voz de Galicia, Faro de Vigo ou El Correo
Gallego, onde inicia unha colaboracién regular no ano 1989%!; por outra,

20 Por exemplo, Manuel Marfa sinalou en mltiplas ocasiéns como a editorial Galaxia

rexeitara publicar algin dos seus libros. Remol foi un destes orixinais devoltos que,
finalmente, despois de teren aparecido varios poemas en publicaciéns periddicas, vai ser
editado como libro en Bos Aires en 1970. Na nota que serve de prélogo, o autor afirma:
“Remol sai, 6 cabo i 6 remate, como outros libros meus, patrocinado polo amor i os cartos
dos nosos emigrados. [...] ¢ arrepiante que a hestoria da edicién de Follas novas volte a
repetirse case a un século de ter acontecido” (Manuel Marfa 1970: 9).

2l Unha antoloxia das mesmas foi recollida en 1996 nun volume; na nota editorial que serve

de prélogo explicase que o titulo quere ser unha homenaxe 4 revista Nds, en concreto,

en multiplas revistas de todo o tipo espalladas pola Galiza??, desde aquelas
que se poderfan considerar como de ampla difusién (como Vida Gallega), a
aqueloutras ligadas ao dmbito escolar, local ou, sobre todo, a0 movemento
cultural asociativo, que sempre recibiron os seus contributos feitos con
gran xenerosidade e dispoibilidade, conforme salientan os seus biégrafos.
Mencién 4 parte merecen as stas colaboraciéns co semanario A Nosa Terra,
que se inician coa refundacién desta cabeceira no ano 1977 e que constitien
unha referencia obrigada 4 hora de estudarmos a producién de Manuel Marfa.
Foi neste medio onde, para alén dos multiplos artigos asinados por el propio
e aparecidos en diversas secciéns do xornal, mantivo durante dez anos, sob o
pseudénimo de Manuel Hortas Vilanova, a seccién de que collemos prestado
o titulo para este traballo. O resultado foi un conxunto de case trescentas
entregas que viron a luz cunha sorprendente regularidade nunha publicacién
periédica redixida enteiramente en galego e que constitiie un magnifico
exemplo de xornalismo cultural da segunda metade do século XX.

En concreto, os artigos da seccién “Andando a terra’ presentan un
trazo singular en relacién cos outros conxuntos de textos xornalisticos do
autor chairego, e ¢ que estdn todos eles enunciados pola voz dun “curioso
viaxeiro que estabelece un didlogo permanente entre dous interlocutores: un,
terra, paisaxes, mitos, lendas, memérias, simbolos nacionais, isto ¢, a cultura
no sentido mdis cabal do termo; o outro, o propio escritor que a vive e a
interpreta?®”. Con certeza, os relatos de “Andando a terra”, proxectan a imaxe
dun viaxeiro curioso que se presenta constantemente como galego (“galego de
terra adentro, como ¢ este barbas que escribe”); extremadamente culto e dono
de saberes dispares, “este cronista” comenta asuntos de historia, literatura,
etnografia, arquitectura, antropoloxia galegas, cun certo ton didictico, 4s

4 seccidn “Os homes, os feitos, as verbas™: “Lembrdndoa, Manuel Marfa quere facerlles
unha pequena e sentida homenaxe s que nos devolveron gran parte da nosa memoria
histérica e das nosas ansias colectivas” (Manuel Marfa 1996: 5).

22 Véxase Camilo Gémez Torres 2003: 205-252.

23 Tal como sinalan M# Pilar Garcfa Negro e Miguel Mato Fondo no “Limiar” da escolma que

prepararon desta seccion (Hortas Vilanova 1990: 8). Nela recéllense oitenta e seis artigos.
Recentemente foi editada outra antoloxia de artigos xornalisticos do autor chairego, neste
caso a0 coidado de Xosé M. Pérez Alvarez e Fran Rei Garcia; nela recompilanse cincuenta
e seis artigos escollidos entres os editados nas péxinas d’A Nosa Terra e El Correo Gallego
entre 1978 e 2004 (Manuel Marfa 2015).

veces, atravesado pola ironfa: “este servidor, que é curioso de moitas cousas
e especialista en ningunha”, “este servidor, no seu pouco saber e entender”.
Ao tempo, demostra ser un grande cofiecedor e amante da sda terra, os seus
costumes e as stias xentes, para alén de viaxeiro impenitente por outras terras
(“Nas nosas viaxes pola tribu, polo pais e polo mundo tivemos a regalia de
cofecer a moita xente singular”) que gosta de comparar sempre coa Galiza.
Intimamente mesturado con todos os temas anteriores, aparece 0 compromiso
politico (“Servidor é un galego de a pé, quérese decir do comin, que exerce
a sta galeguidade dende que ten uso de razén”, “Desde que comezaron a
inzar a nosa nacién de encoros eléctricos...”) pois Manuel Hortas Vilanova,
segundo se deduce dos seus textos, é un nacionalista galego que entende que
o (re)conecemento da realidade galega é un paso previo, e imprescindibel,
para calquera proxecto colectivo que tefa a Galiza como centro do seu ideario.

A creacién deste heterénimo (Manuel Hortas Vilanova), cos
patronimicos familiares e préximos do autor real, sérvelle para representar
unha autoconstrucién ficcional que, embora proxima en ocasiéns 4 biografia
real do autor (referencias 4 familia, amizades e actividades na realidade
protagonizadas por el), ¢, sobre todo, un instrumento para proxectar un
discurso ideoléxico dirixido 4 consolidacién de conciencia identitaria entre o
seu publico lector. Consolidacién da consciencia de grupo a partir, primeiro,
da cumplicidade que a voz autorial quere establecer co publico lector (ese
“nds, galegos” que aparece repetidamente nos artigos ¢ que busca situar nun
mesmo plano emisor e lectores/as) e, despois, desde a implicacién no proxecto
politico colectivo que aspira a conseguir a través do relato das viaxes realizadas.

Neste sentido, e no que atinxe a estreita relacién entre literatura e
formulacién dun discurso identitario, non podemos deixar de constatar a
evidente conexidn entre a producién xornalistica de Manuel Marfa e a do seu
admirado Ramén Otero Pedrayo, a quen cita en numerosos artigos (“Don
Ramén”) e con quen mantivo sempre unha estreita relacién persoal?“.

Foi Ricardo Carvalho Calero (autor que mantivo sempre unha
atencion e fervor constantes pola obra do mestre de Trasalba), quen formulou
a idea, recollida logo pola critica posterior, de que toda a obra de Ramoén

24 Véxase a correspondencia recentemente editada (Sinchez Rei / Mosquera Castro 2015).

Otero Pedrayo tifia como tema fundamental a construcién dunha teorfa sobre
a Galiza. A interpretacién global da Galiza, concibida como unha unidade
indestrutibel a través do espazo e do tempo, seria, pois, o obxecto central do
discurso oteriano. E é a idea de Galiza que el formula literariamente a que vai
configurar a vision do pais de boa parte da intelectualidade galega da segunda
metade do século XX e, en grande medida tamén, a de Manuel Maria.

De lembrarmos brevemente as lifas fundamentais da producién
xornalistica de Otero Pedrayo durante a posguerra, observaremos que na
maiorfa dos seus artigos se desenvolven temas relacionados coa cultura galega
en sentido amplo, por mdis que 4s veces se centre apenas en aspectos eruditos,
paisaxisticos ou, simplemente, imaxinativos. Porén, é importante sublinar
que en moitos deses textos, aparentemente liricos, ou apenas descritivos e,
en principio, non ideoldxicos, se presenta unha mensaxe soterrada (daquela
profundamente subversiva) coa descricién continuada da xeografia da Galiza
e da personalidade singular da paisaxe. Otero Pedrayo volve, unha e outra vez,
a un dos seus temas fundamentais, a representacién do espazo propio, tanto
en canto que percurso polo pais, como de alusién, agora velada por mor das
circunstancias politicas, ao seu valor simbélico e identitario.

Na nosa opinién, o xornalismo cultural de Manuel Maria bebe destas
fontes para, desde o sta particular visién do mundo, construir o discurso,
4 vez didéctico e lirico, ilustrado ou militantemente politico, que define os
artigos asinados por Manuel Hortas Vilanova: un discurso complexo que,
como o de Otero, estd orientado 4 afirmacién de Galiza como nacién, mais
que agora, a partir de moitas outras lecturas e da incorporacién doutras
dpticas, vai deixar translucir unha ollada marxista, anticolonial e, sobre todo,

popular.

En concreto, os temas fundamentais que Manuel Maria desenvolve
ao longo dos seus artigos poderian ser agrupados arredor das seguintes

epigrafes:

1) A delimitacién do territorio, canto espazo simbélico da nacién.

Asi, a representacion da terra e a descricién da paisaxe configtiranse
como elementos fundamentais no marco deste discurso de corte identitario;
discurso que, na nosa opinidn, é tamén o que fundamenta unha das linas

temdticas esenciais da sta poesia, como ¢é a visién da paisaxe e a interrelacién
do eu lirico con ela. No poema “O autor fala de si”, este declara:

Son terra. Estou feito de terra

e mais de amor. [...] O meu corpo estd feito

de vales de outeiros e de corgas.

O meu sangue ¢ un regueiro, un rio,

un océano que canta e se enfurece. (Remol, 1970)

Esta lina discursiva vai estar presente ao longo dos seus artigos, moi
especialmente nalgins como “Encol dos ventos galegos” ou “Carballos e
castifieiros”, que comeza:

E un gozo andar os caminos do Outono galego. Pousar os ollos
sedentos de luz nas abas dos montes. Sobor de todo nas ribeiras
stpetas do Sil, do Bibei, do Lor, do pai Mifo ¢ seu paso por terras
chantadinas ou de Os Peares (Hortas Vilanova 1990: 91).

E remata: “Outro dia, se cadra, escribiremos das arbores foraneas,
modernas e civilizadas, alleas, coas que tan pouca amistade temos. Tan poucas
que case non nos falamos” (Hortas Vilanova 1990: 92).

A delimitacién do espazo simbdlico da Galiza ten unha expresién
fundamental na descricién das viaxes que se fan por ela (“Viaxe a Carral dos
Martires”, “Viaxe sentimental a Outeiro de Rei”, “Viaxe a Fisterra”, “De
Monforte de Lemos deica Corufia pasando por Rivas pequenas”, “Subida
ao Faro con parada en Chantada” etc.) ou, tamén, nas crénicas das visitas
realizadas a moitos lugares, monumentos ou espazos naturais que o narrador
considera de especial relevo (“A carballeira de san Xusto”, “Caaveiro”, “Os
petos de dnimas”, “O Mifo”, “Santa Marta de Ortigueira”, “O reino da Marifia
luguesa”). Outras veces, o obxecto de atencién son festas, romaxes ou outros
espazos que funcionan como lugar de encontro e/ou como referentes da cultura
tradicional (“As San Lucas”, “Os magostos”, “As festas dos difuntinos”, “O café
‘Carabela’ de Pontevedra”, “Lembranza e laude de ‘A Beadense™), ao tempo que
lle permiten introducir a mencién da xente que os habita e os seus costumes.

En resumo, estes percursos polo propio pais constitien unha especie
de viaxe imaxinaria e permitenlle ao narrador-protagonista desefiar unha
rede de conexidns entre lugares, costumes, historia e personaxes orientada
a facilitar ao publico lector a (re)descuberta da propia Galiza a partir da

identificacién cordial, no seu sentido etimoldxico, con ela e, tamén, a partir
do conecemento da stia historia interna. Un espazo simbdélico que necesita
ser actualizado para poder ser (re)habitado.

2) A insistencia na (re) presentacién dos elementos simbdlicos e materiais
considerados representativos da nacién.

Intimamente relacionado co punto anterior, nestes textos retdmase o
inventario da cultura material (“O peto de 4nimas de Tuiriz”, “Os cacharreiros,
a mifa tribu e as stas canciés’, “Santa Baia de Béveda”, “Viaxe 4s Médulas”),
asi como do patrimonio inmaterial (“Encol da cancién popular”, “Encol
do Himno galego”, “Os magostos”, “As festas dos difuntifios”, “O lobo no
santoral bretén e no galego”, “O lifo”, “Os vellos vifios de Ribadavia”) da
Galiza que, no seu dia, fora considerado esencial polo sectores vinculados ao
nacionalismo de preguerra. Despois da ruptura total que supuxo a sublevacién
militar, primeiro, e a ditadura despois, o re-estabelecemento destes elementos
como referentes propios non era, na altura de 1977-1987, algo estrafio. Nuns
casos, infravalorados ou embafados por unha pétina de prexuizo e, noutros,
directamente desconecidos por parte de tantos galegos e galegas, para o autor
non resulta, de ningdn xeito, desnecesario retomar esa lifia de representacién
dos elementos simbdlicos da terra, moito méis se se ten en conta que o mundo
rural tradicional, a stia forma de vida e sistema de valores estan en claro
retroceso. Este proceso ¢ visto polo autor, que comparte moitos deses valores,
con profunda melancolia e un certo rexeitamento, pois, para el, o mundo rural
¢ un dos elementos configuradores do noso ser colectivo e a stia desaparicién
(ou esquecemento) constittie unha perda irrepardbel. En calquera caso, esta
visién, por veces un tanto elexiaca, e a stia defensa do mundo tradicional non
deben de ser confundidas con tradicionalismo, tal como se aprecia naqueles
textos (“Finximento galego”, “A queimada”), onde a reflexién proposta ten
a ver, xustamente, coa critica aos estereotipos ou os preconceptos que ainda
persisten sobre ou, mesmo, en moitos casos, entre as e os naturais da Galiza.

3) A construcién dun discurso autorreferencial nacionalista, entendido,
tamén, como espazo simbdlico.

Ao noso ver, é este un dos ntcleos temdticos mdis relevantes no
conxunto dos artigos de “Andando a terra’: tritase daquel conxunto de
artigos que se centra no comentario de actos culturais e/ou politicos a que

asiste o narrador; na evocacién, nuns casos, de asuntos histdricos, noutros,
de figuras ou obras relevantes para a cultura galega contempordnea etc. A
través deles, sublifase explicitamente a camaradaxe e a rede de relaciéns
que existe entre as e os protagonistas do mundo cultural, de modo que se
estd a definir o nicleo simbdlico da nacién que, neste caso, é practicamente
sinénimo de grupo letrado, pois a consolidacién deste resulta vital, non s6
como elemento lexitimador do nacionalismo, senén tamén como creador de
referentes imprescindibeis nun pais negado, sen conciencia de seu e necesitado
de conformar a sta propia “narracién” nacional?.

En consecuencia, nese relato han ter un protagonismo especial os
artigos que se centran nas persoas que constitien o grupo letrado, grupo
que, como non é de estranar, semella ser maioritariamente masculino: para
alén de Rosalia ou do xa citado “Don Ramén”, aparecen tamén “Aquilino,
pastor de palabras” “Florentino Cuevillas”, “Luis Pimentel”, “Lembranza de
Carlos Varela Veiga”, “Lembranza de Anxel Xohan”, “O poeta Diaz Castro
e o outono”, “Unha tribu chamada Avilés de Taramancos”, “Ferndn Velho e
Ferndn-Velho”, “Peregrinaxe a Léuzara con noticias de Fiz Vergara Vilarifio”
ou Alvaro Cunqueiro en “Os sete contra Tebas”, entre outros. Asemade,
cémpre ter en conta que ese grupo letrado é moito mdis amplo, ao estar
integrado, tamén, por todas as outras persoas mencionadas nos artigos como
compafeiras e companeiros de viaxe, participantes nos actos, protagonistas de
anécdotas, poetas ou artistas, sabias profesoras, etc. Saleta Goy, Lois Diéguez,
Urbano Lugris, Marica Campo, Felipe Senén, Pilar Vizquez Cuesta, Sabino
Torres, E Bouza-Brey, Martino Montero Santalla, Carmen Blanco, Claudio
Rodriguez Fer, Francisco Rodriguez, Laxeiro, Pilar Allegue... estes nomes,
e moitos mdis, permiten desefar un mapa do universo intelectual galego
daqueles anos, un universo que, ao igual que o narrador, non ¢ alleo 4s
tensiéns que a vida politica galega, en xeral, e o sistema cultural en particular,
padecen na altura (“No centenario do pasamento de Rosalia”, “O rito das
conmemoraciés” ou “Viaxe a Bonaval”, sobre a traida dos restos de Castelao).

%5 Este mesma estratexia ¢, na nosa opinién, a que funciona como fio condutor do discurso

poético en Informe para axudar a alcender unha cerilla. Resulta sumamente esclarecedor
consultar a relacién de persoas ou obras que aparecen recollidas, e comentadas, nas notas
finais (Manuel Marfa 1973: 27-30).

4) A incorporacién dos elementos externos como referentes de
identificacién.

Ao longo das entregas de “Andando a Terra”, son moitas as referencias
a percursos por féra da Galiza, quer fisicos, quer intelectuais. Nesta lifia, son
moitos os artigos que describen espazos visitados en viaxes (“O lago”, referido
ao de Bourget, Suiza; “A pedra das Fadas”, Saboia; A Provenza”, "Romeria
en Amarante”, “Florencia’, “Roma”, “Lembranza dun viaxe a Bretana”), ao
tempo que noutros, a partir da mencién de publicaciéns ou de artistas, prima
a evocaci6n dos espazos cofecidos a través das lecturas, mais, dalgiin modo,
presentes sempre na memoria do narrador. En calquera caso, todos estes
lugares funcionan como o punto de partida da sta reflexién que, sempre,

procura establecer unha relacién co mundo galego.

Tamén neste caso as referencias persoais posten un protagonismo
especial e, asi, aparecen artigos dedicados ao poeta vasco Gabriel Aresti, ao
cataldn Salvador Espriu, ao bretén Paol Keineg ou aos portugueses Teixeira
de Pascoais, Gualter Pévoas e Miguel Torga, entre outros, pois as referencias
4s relaciéns galego-portuguesas son habituais, xa sexan de cardcter literario
(“Noticia de 4 Ventos, revista lusfada”) ou cultural (“O cantor de Agueda”).

En calquera caso, a seleccién destoutro grupo letrado estd formulada
desde uns presupostos similares aos que indicamos no apartado anterior.
Estes ilustres persoeiros funcionan como referentes de identificacién, xa que,
sobre todo nos casos de literaturas que se expresan en linguas minorizadas,
a stia integracién neste universo autorreferencial permite reafirmar perante
o publico lector o discurso identitario dunha literatura nacional, ainda con
necesidade de consolidar certos 4mbitos fronte 4 presion do sistema cultural
espanol. Ao tempo, opera tamén un certo discurso lexitimador, ao se presentar
0 noso sistema literario nun didlogo, en pé de igualdade, con representantes
doutros sistemas xa plenamente recofecidos.

Manuel Maria, viaxa desde a Terra Ch4 a outras terras, outras letras,
outras xentes... para regresar ao seu Outeiro natal e, como Adridn Solovio, por
retomarmos a referencia oteriana, identificar a stia vida coa vida da Galiza. E
non ¢é por acaso que introducimos de novo a referencia ao autor de Trasalba,
xa que unha das conclusidns que se tiran da andlise realizada ¢ que existe
unha clara conexién entre estes dous escritores, non relacionada co contacto

e admiracién da que se falou, senén xustificada no seu discurso; unha lina de
pensamento que flie desde a obra de Ramén Otero Pedrayo e que reaparece
na de Manuel Marfa, a xeito de continuacién na segunda metade do século
XX do proceso iniciado na primeira, abruptamente interrompido pola guerra
civil e o seu desenlace.

Na nosa opinién, ¢ xustamente o labor xornalistico de Manuel
Maria o que permite —mdis que ningtin outro— salientar a lina ideoldxica
que, 2 modo de columna vertebral, organiza o pensamento do autor, e que se
manifesta ao longo de toda a stia producién literaria, desde as colaboraciéns
xornalisticas 4 creacién narrativa ou 4 teatral, desde o seu contributo ensaistico
4 importantisima construcion poética a que dedicou a vida.

C. E P-S.

